Boer met Saffeadn

Vrae en antwoorde

1. Watter soort saffraan-bolle verkoop Saffricon?
Crocus Sativus L.

2. Hoe werk die Toetspakket?

Dit bestaan uit 'n boks met bolle, plantvoeding en ekstra
benodighede om saffraan te begin plant. S6 kan die
boer 'n proefneming op sy plaas doen, en daarna dan
groter aanplantings doen.

3. Waarvoor word saffraan gebruik?

Die rooi saffraan-stigma/stingels word gebruik in kos en
drank soos gin. Essensiéle olies word uit die blomme onttrek
en word in parfuum gebruik. 'n Onttrekking word ook uit die
bolle gedoen vir medisinale gebruik teen siektes soos kanker,
Alzheimer-siekte en depressie.

4. Hoekom kos saffraan so duur?

Die oes van saffraan is arbeidsintensief. Alles word met die
hand gedoen, bv. die pluk van blomme en die verwydering van
die rooi stigmas. Die vraag is groot, maar die aanbod min.

5. Waarom is dit nie al dekades gelede in Suid-Afrika
geplant nie?

Niemand weet waarom nie, dit word ook so op Google
verduidelik. Die Suid-Afrikaanse klimaat maak dié land ideaal
hiervoor en dit is duur om die gewas in te voer.

6. Wat is die ideale grond- en klimaatstoestande?
Winterreénval en sanderige leemgrond is ideaal, maar dit kan
oral geplant word as die grond gemanipuleer word. Die bolle
moenie in water staan nie, want dit veroorsaak swamsiektes.
Grond moet daarom goed gedreineer word en net klam wees.
'n Semi-woestyn-temperatuur, soos koue nagtemperature en
warm dagtemperature, is ideaal. Die gewas is rypbestand en
daarom die ideale wintergewas.

Saffricon het juis die Toetspakket bekendgestel om verskillende

gebiede te toets, en om elke gebied te kan evalueer voordat
op groter skaal met saffraan geboer word.

7. Hoeveel besproeiingswater het saffraan nodig?

Tussen 250 tot 300mm besproeiingswater per seisoen.
Sodra die plante in Oktober in 'n rustydperk ingaan, hoef dit
nie meer besproei te word tot middel tot einde Februarie nie.

8. Hoeveel grond het ek nodig om met saffraan te boer?
'n Kwart-hektaar sal goed wees vir 'n begin. In saffraan-
boerdery is vyf hektaar 'n groot onderneming as gevolg
van die hoeveelheid arbeid wat nodig is per hektaar
tydens die blomme-oes, wat twee tot drie weke duur.

9. Hoeveel werkers het ek nodig?

Aangesien die blomproduksie toeneem gedurende die
3 jaar groeiperiode, sal daar waarskynlik in jaar 1 vier
arbeiders per hektaar nodig wees en teen jaar 3 tien
tot 20 werkers per hektaar.

10. Watter risiko's is daar?

Daar is amper geen risiko’s nie, maar dit hang van die boer af
of hy/sy beheer neem oor probleme soos in vraag 6 genoem.
Die bolle moenie in kleigrond geplant word nie. Te veel water
wat nie dreineer nie, veroorsaak swamsiektes en kleigrond
sal ook nie optimale bolvermeerdering laat plaasvind nie. Ons
het nog geen plantsiektes gehad nie. Die bolle word tydens
planttyd in'n oplossing van Analog Tricoderma gedompel.

11. Watter insekte en plae val die bolle en blomme aan?
Ystervarke en springhase is probleemdiere, maar 'n geélektrifi-
seerde heining is doeltreffend. Molle en veldmuise vreet graag
die bolle, so jy moet daarom hiervoor uitkyk en dadelik optree
indien nodig. In sommige gevalle was daar kraaie, asook torre
wat die blomme vreet, maar 'n effektiewe oplossing is om die
blomme vroegoggend te oes voordat die torre aktief raak.

